
318 iyul 2018-ci il, çərşənbə

“Milli iqtisadiyyat və iqtisadiyyatın əsas sektorları üzrə strateji yol xəritələrinin 
təsdiq edilməsi haqqında” Azərbaycan Respublikası Prezidentinin 2016-cı il  

6 dekabr tarixli 1138 nömrəli Fərmanında dəyişikliklər edilməsi barədə

Azərbaycan Respublikası Prezidentinin Fərmanı
(əvvəli 2-ci səhifədə)

1.12.7. 2.2.1–2.2.3-cü və 2.3.2-ci yarımbəndlərdə “Digər icraçılar/Tövsiyə” sütununda 
“yeni KOS agentliyi” sözləri “Kiçik və Orta Biznesin İnkişafı Agentliyi” sözləri ilə əvəz 
edilsin;

1.12.8. 2.3.4-cü yarımbənddə “Digər icraçılar/Tövsiyə” sütununda “yeni KOS agentli-
yi” sözləri “Kiçik və Orta Biznesin İnkişafı Agentliyi” sözləri ilə əvəz edilsin;

1.12.9. 2.4.1-ci yarımbənddə “Tədbirin adı” sütununda “Dövlət sektoru daxilində, eləcə 
də dövlət sektoru ilə əlaqələr zamanı yazışmaların tamamilə elektronlaşdırılması və kağız 
daşıyıcılardan istifadənin aradan qaldırılması” sözləri “Dövlət sektoru daxilində yazışma-
ların tamamilə elektronlaşdırılması və kağız daşıyıcılardan istifadənin aradan qaldırılması” 
sözləri ilə, “Əsas icraçı” sütununda “Nazirlər Kabineti” sözləri “Azərbaycan Respublikası 
Xüsusi Dövlət Mühafizə Xidmətinin Xüsusi Rabitə və İnformasiya Təhlükəsizliyi Dövlət 
Agentliyi” sözləri ilə, “Digər icraçılar/Tövsiyə” sütununda “Nəqliyyat, Rabitə və Yüksək 
Texnologiyalar Nazirliyi, Azərbaycan Respublikasının Prezidenti yanında Vətəndaşlara 
Xidmət və Sosial İnnovasiyalar üzrə Dövlət Agentliyi” sözləri “Dövlət sektoru daxilində 
yazışmaların iştirakçıları” sözləri ilə, “İcra müddəti” sütununda “2017–2018” rəqəmləri 
“2017–2019” rəqəmləri ilə əvəz edilsin;

1.12.10. aşağıdakı məzmunda 2.4.1-1-ci bənd əlavə edilsin:

2.4.1-1. Dövlət sektoru ilə əlaqələr zamanı yazış-
maların tamamilə elektronlaşdırılması və 
kağız daşıyıcılardan istifadənin aradan 
qaldırılması 

Nəqliyyat, 
Rabitə və 
Yüksək Tex-
nologiyalar 
Nazirliyi 

Azərbaycan Respub-
likasının Prezidenti 
yanında Vətəndaşlara 
Xidmət və Sosial 
İnnovasiyalar üzrə 
Dövlət Agentliyi

 
2017–
2019

1.13. Həmin Fərmanla təsdiq edilmiş “Azərbaycan Respublikasında kommunal 
xidmətlərin (elektrik və istilik enerjisi, su və qaz) inkişafına dair Strateji Yol Xəritəsi”nin 
“10. Tədbirlər planı” hissəsində aşağıdakı dəyişikliklər edilsin:

1.13.1. 1.1.1-ci yarımbənddə “Əsas icraçı” sütununda “Azərbaycan Respublikası 
Prezidentinin Administrasiyası” sözləri “Energetika Nazirliyi” sözləri ilə,  “İcra müddəti” 
sütununda “2018” rəqəmləri “2017–2018” rəqəmləri ilə əvəz edilsin, “Digər icraçılar” sütu-
nundan “Energetika Nazirliyi” sözləri çıxarılsın;

1.13.2. 1.1.2-ci yarımbənddə “Əsas icraçı” sütununda “Azərbaycan Respublikası 
Prezidentinin Administrasiyası” sözləri “Maliyyə Nazirliyi” sözləri ilə əvəz edilsin, “Digər 
icraçılar” sütunundan “Maliyyə Nazirliyi” sözləri çıxarılsın;

1.13.3. 1.1.4-cü, 1.1.6-cı, 2.1.2–2.1.4-cü, 2.2.2-ci, 3.1.1-ci, 3.2.1-ci, 3.2.4–3.2.9-cu, 
3.4.1-ci, 4.1.2-ci, 4.1.3-cü, 5.1.1–5.1.3-cü, 6.1.1-ci, 6.1.2-ci, 6.1.4-cü, 7.1.1-ci, 7.1.3-cü, 
7.1.5-ci, 7.2.2-ci, 7.2.3-cü, 7.3.1-ci və 7.3.2-ci yarımbəndlərdə “Digər icraçılar” sütununda 
“Tənzimləyici orqan” sözləri “Enerji Məsələlərini Tənzimləmə Agentliyi” sözləri ilə əvəz 
edilsin;

1.13.4. 1.1.5-ci yarımbənddə “Digər icraçılar” sütununda “Təhsil Nazirliyi” sözlərindən 
sonra “, Energetika Nazirliyi, İqtisadiyyat Nazirliyi” sözləri əlavə edilsin;

1.13.5. 2.3.1-ci və 2.3.2-ci yarımbəndlərdə “Digər icraçılar” sütununda “Tənzimləyici 
orqan” sözləri “Enerji Məsələlərini Tənzimləmə Agentliyi” sözləri ilə əvəz edilsin, 
“Azərenerji” ASC” sözlərindən sonra “, Azərbaycan Respublikası Dövlət Neft Şirkəti” 
sözləri əlavə edilsin;

1.13.6. 2.3.3-cü yarımbənddə “Digər icraçılar” sütununda “Azərenerji” ASC” 

sözlərindən sonra “, Azərbaycan Respublikası Dövlət Neft Şirkəti” sözləri əlavə edilsin, 
“İcra müddəti” sütununda “2017” rəqəmləri “2017–2018” rəqəmləri ilə əvəz edilsin;

1.13.7. 3.1.2-ci və 3.1.3-cü yarımbəndlərdə “Digər icraçılar” sütununda “Tənzimləyici 
orqan” sözləri “Enerji Məsələlərini Tənzimləmə Agentliyi” sözləri ilə əvəz edilsin, “İcra 
müddəti” sütununda “2017–2020” rəqəmləri “2018–2020” rəqəmləri ilə əvəz edilsin;

1.13.8. 3.2.2-ci, 3.2.3-cü və 4.1.1-ci yarımbəndlərdə “Digər icraçılar” sütununda 
“Tənzimləyici orqan” sözləri “Enerji Məsələlərini Tənzimləmə Agentliyi” sözləri ilə əvəz 
edilsin, “İcra müddəti” sütununda “2017” rəqəmləri “2017–2020” rəqəmləri ilə əvəz edilsin;

1.13.9. 3.3.1-ci yarımbənddə “Əsas icraçı” sütununda “Tarif (qiymət) Şurası” sözləri 
“Enerji Məsələlərini Tənzimləmə Agentliyi” sözləri ilə, “Digər icraçılar” sütununda 
“Tənzimləyici orqan” sözləri “Tarif (qiymət) Şurası” sözləri ilə əvəz edilsin;

1.13.10. 3.3.2-ci yarımbənddə “Əsas icraçı” sütununda “Tarif (qiymət) Şurası” sözləri 
“Enerji Məsələlərini Tənzimləmə Agentliyi” sözləri ilə, “Digər icraçılar” sütununda 
“Tənzimləyici orqan” sözləri “Tarif (qiymət) Şurası” sözləri ilə əvəz edilsin, “İcra müddəti” 
sütununda “2017” rəqəmləri “2017–2018” rəqəmləri ilə əvəz edilsin;

1.13.11. 3.3.3-cü yarımbənddə “Əsas icraçı” sütununda “Tarif (qiymət) Şurası” sözləri 
“Enerji Məsələlərini Tənzimləmə Agentliyi” sözləri ilə, “Digər icraçılar” sütununda 
“Tənzimləyici orqan” sözləri “Tarif (qiymət) Şurası, “Azərenerji” ASC, “Azərişıq” ASC” 
sözləri ilə əvəz edilsin, “İcra müddəti” sütununda “2017” rəqəmləri “2017–2020” rəqəmləri 
ilə əvəz edilsin;

1.13.12. 3.4.2–3.4.4-cü yarımbəndlərdə “Əsas icraçı” sütununda “Tənzimləyici orqan” 
sözləri “Enerji Məsələlərini Tənzimləmə Agentliyi” sözləri ilə əvəz edilsin;

1.13.13. 4.1.5-ci yarımbənddə “Digər icraçılar” sütununda “Azərbaycan Respublikası 
Dövlət Neft Şirkəti” sözlərindən sonra “, Əmlak Məsələləri Dövlət Komitəsi, Maliyyə 
Nazirliyi” sözləri əlavə edilsin;

1.13.14. 7.2.1-ci yarımbəndlərdə “Digər icraçılar” sütununda “Tənzimləyici or-
qan” sözləri “Enerji Məsələlərini Tənzimləmə Agentliyi” sözləri ilə əvəz edilsin, 
““Azəristiliktəchizat” ASC” sözlərindən sonra “, Dövlət Şəhərsalma və Arxitektura 
Komitəsi” sözləri əlavə edilsin.

2. Azərbaycan Respublikasının Nazirlər Kabineti:
2.1. Azərbaycan Respublikası Prezidentinin aktlarının bu Fərmana uyğunlaşdırılması 

ilə bağlı təkliflərini üç ay müddətində hazırlayıb Azərbaycan Respublikasının Prezidentinə 
təqdim etsin;

2.2. Azərbaycan Respublikası Nazirlər Kabinetinin normativ hüquqi aktlarının bu 
Fərmana uyğunlaşdırılmasını üç ay müddətində təmin edib Azərbaycan Respublikasının 
Prezidentinə məlumat versin;

2.3. mərkəzi icra hakimiyyəti orqanlarının normativ hüquqi aktlarının bu Fərmana uy-
ğunlaşdırılmasını nəzarətdə saxlasın və bunun icrası barədə beş ay müddətində Azərbaycan 
Respublikasının Prezidentinə məlumat versin;

2.4. bu Fərmandan irəli gələn digər məsələləri həll etsin.
3. Azərbaycan Respublikasının Ədliyyə Nazirliyi mərkəzi icra hakimiyyəti orqanlarının 

normativ hüquqi aktlarının və normativ xarakterli aktların bu Fərmana uyğunlaşdırılmasını 
təmin edib Azərbaycan Respublikasının Nazirlər Kabinetinə məlumat versin.

İlham ƏLİYEV 
Azərbaycan Respublikasının Prezidenti

Bakı şəhəri, 17 iyul  2018-ci il

Rusiyanın informasiya agentliyi 
Leyla Əliyevanın kitabı haqqında yazıb

 � Rusiyanın “RİA Novosti” 
agentliyinin “Rossiya dlya vsex” 
portalı Azərbaycan Tərcümə 
Mərkəzinin beynəlxalq layihələri 
haqqında, yaxın günlərdə Londonda 
dərc edilmiş gənc Azərbaycan 
şairi Leyla Əliyevanın “The World 
Dissolves like a Dream” (“Dünya 
yuxutək əriyir”) kitabı haqqında 
material yerləşdirib.

Tərcümə Mərkəzindən AZƏRTAC-a bildi-
rilib ki,  məqalədə gənclərin Leyla Əliyevanın 
əsərlərinə marağından və kitabın nəşr edilməsi 
məqsədindən danışılıb.

Məqalə ilə daha yaxından tanış olmaq 
istəyənlər https://azj.rus4all.ru/exclusi-
ve/20180703/728681157.html elektron ünvanı-
na müraciət edə bilər.

Azərbaycan Respublikası Nazirlər Kabinetinin qərarı
№ 302                                                             Bakı şəhəri, 16 iyul 2018-ci il
“Yeyinti məhsullarına verilən qida 

təhlükəsizliyi sertifikatının forması və verilmə 
Qaydaları”nın təsdiq edilməsi haqqında

“Yeyinti məhsulları haqqında” Azərbaycan 
Respublikasının Qanununda dəyişikliklər edilməsi 
barədə” Azərbaycan Respublikasının 2018-ci il 
23 fevral tarixli 1012-VQD nömrəli Qanununun 
tətbiqi haqqında” Azərbaycan Respublikası Pre-
zidentinin 2018-ci il 16 aprel tarixli 1923 nömrəli 

Fərmanının 1.4.1-ci yarımbəndinin icrasını təmin 
etmək məqsədi ilə Azərbaycan Respublikasının 
Nazirlər Kabineti QƏRARA ALIR:

“Yeyinti məhsullarına verilən qida 
təhlükəsizliyi sertifikatının forması və verilmə 
Qaydaları” təsdiq edilsin (əlavə olunur).

Novruz MƏMMƏDOV 
Azərbaycan Respublikasının Baş naziri

Azərbaycan Respublikası Nazirlər Kabinetinin qərarı
№ 303                                                             Bakı şəhəri, 16 iyul 2018-ci il

“Qida məhsulları sahəsində fəaliyyət 
göstərən subyektlərin qida təhlükəsizliyi 
qeydiyyatına alınması və dövlət reyestrinin 
aparılması Qaydaları”nın təsdiq edilməsi 
haqqında

 “Yeyinti məhsulları haqqında” Azərbaycan 
Respublikasının Qanununda dəyişikliklər 
edilməsi barədə” Azərbaycan Respublikasının 
2018-ci il 23 fevral tarixli 1012-VQD nömrəli 
Qanununun tətbiqi haqqında” Azərbaycan 
Respublikası Prezidentinin 2018-ci il 16 aprel 

tarixli 1923 nömrəli Fərmanının 1.4.2-ci 
yarımbəndinin icrasını təmin etmək məqsədi ilə 
Azərbaycan Respublikasının Nazirlər Kabineti 
QƏRARA ALIR:

 “Qida məhsulları sahəsində fəaliyyət 
göstərən subyektlərin qida təhlükəsizliyi qey-
diyyatına alınması və dövlət reyestrinin aparıl-
ması Qaydaları” təsdiq edilsin (əlavə olunur).

Novruz MƏMMƏDOV 
Azərbaycan Respublikasının Baş naziri

Azərbaycan Respublikası Nazirlər Kabinetinin qərarı
№ 306                                                             Bakı şəhəri, 17 iyul 2018-ci il

“Pensiya yaşına çatmasına, əlilliyinə və 
ya sağlamlıq imkanlarının məhdudluğuna 
görə könüllü işdən çıxmış, dövlət qulluğunda 
xidmət illərinin minimum həddinə və əmək 
pensiyası almaq hüququna malik olmayan 
dövlət qulluqçularına təyin edilən ömürlük 
müavinətin təyin olunması Qaydası”nın 
təsdiq edilməsi haqqında” Azərbaycan 
Respublikası Nazirlər Kabinetinin 2004-
cü il 4 fevral tarixli 7 nömrəli qərarında 
dəyişikliklər edilməsi barədə 

“Dövlət qulluğu haqqında” Azərbaycan 
Respublikasının Qanununda dəyişikliklər 
edilməsi barədə” Azərbaycan Respublikasının 
2018-ci il 6 mart tarixli 1025-VQD nömrəli 
Qanununun tətbiqi haqqında” Azərbaycan Res-
publikası Prezidentinin 2018-ci il 27 mart tarix-
li 3837 nömrəli Sərəncamının 1.2-ci bəndinin 
icrasını təmin etmək məqsədi ilə Azərbaycan 
Respublikasının Nazirlər Kabineti QƏRARA  
ALIR:

“Pensiya yaşına çatmasına, əlilliyinə və ya 
sağlamlıq imkanlarının məhdudluğuna görə 
könüllü işdən çıxmış, dövlət qulluğunda xidmət 
illərinin minimum həddinə və əmək pensi-
yası almaq hüququna malik olmayan dövlət 
qulluqçularına təyin edilən ömürlük müavinətin 
təyin olunması Qaydası”nın təsdiq edilməsi 
haqqında” Azərbaycan Respublikası Nazirlər 
Kabinetinin 2004-cü il 4 fevral tarixli 7 nömrəli 
qərarında (Azərbaycan Respublikasının Qa-
nunvericilik Toplusu, 2004, № 2, maddə 114, 
№ 11, maddə 969; 2005, № 1, maddə 51; 2008, 

№ 8, maddə 787; 2017, № 2, maddə 325, № 6, 
maddə 1225) aşağıdakı dəyişikliklər edilsin: 

1. Adında, preambulasında və 1-ci hissədə 
“qulluğunda xidmət illərinin minimum 
həddinə” sözləri “qulluğu vəzifəsində “Dövlət 
qulluğu haqqında” Azərbaycan Respublikası 
Qanununun 23.2-ci maddəsi ilə müəyyən edil-
miş minimum qulluq stajına” sözləri ilə əvəz 
edilsin.

2. Həmin qərarla təsdiq edilmiş “Pensiya 
yaşına çatmasına, əlilliyinə və ya sağlamlıq 
imkanlarının məhdudluğuna görə könüllü işdən 
çıxmış, dövlət qulluğunda xidmət illərinin 
minimum həddinə və əmək pensiyası almaq 
hüququna malik olmayan dövlət qulluqçularına 
təyin edilən ömürlük müavinətin təyin olunma-
sı Qaydası” üzrə:

2.1. adında və 1-ci hissədə (hər iki hal-
da) “qulluğunda xidmət illərinin minimum 
həddinə” sözləri “qulluğu vəzifəsində “Dövlət 
qulluğu haqqında” Azərbaycan Respublikası 
Qanununun 23.2-ci maddəsi ilə müəyyən edil-
miş minimum qulluq stajına” sözləri ilə əvəz 
edilsin;

2.2. 2-ci hissədə “qulluğunda xidmət 
illərinin minimum həddinə (5 il)” sözləri “qul-
luğu vəzifəsində “Dövlət qulluğu haqqında” 
Azərbaycan Respublikası Qanununun 23.2-ci 
maddəsi ilə müəyyən edilmiş minimum qulluq 
stajına” sözləri ilə əvəz edilsin.

Novruz MƏMMƏDOV 
Azərbaycan Respublikasının  

Baş naziri

Gəncə hadisələri ilə əlaqədar 
daha dörd nəfər həbs edilib
 � İyulun 3-də və 10-da Gəncədə 

törədilmiş cinayət hadisəsi ilə əlaqədar 
iyulun 16-da daha dörd nəfər həbs edilib.

Hüquq mühafizə orqanlarından AZƏRTAC-a 
bildiriblər ki, həbs olunanlardan Qurba-
nov Ceyhun Ələkbər oğlu Gəncə Şəhər İcra 
Hakimiyyətinin başçısı Elmar Vəliyevi və 
gələcəkdə barələrində terror aktı törədilməsi 
nəzərdə tutulmuş digər şəxsləri izləməkdə və on-
lar barədə məlumatları Yunis Səfərova çatdırmaq-
da təqsirləndirilir. C.Qurbanov Yunis Səfərovun 
yaxın qohumudur. 

Həbs edilmiş digər şəxslər isə iyulun 10-da 
Gəncədə baş vermiş hadisənin fəal iştirakçıları 
Allahverdiyev Vüqar Rauf oğlu, Həsənov Ülvi 
Saləddin oğlu və Şəmkir rayonundan kriminal 
yönümlü bir neçə şəxsin kütləvi iğtişaşda iştirak 
etməsi üçün Gəncəyə aparılmasını təşkil etmiş 
Yusifov Alim Vahid oğludur. 

Gəncədə terror aktlarının dini şüarlar altında törədilməsi 
İslam dininə qarşı ən böyük cinayətdir 

 � İyulun 17-də Gəncə “İmamzadə” dini kompleksində 10 iyul hadisələri zamanı həlak olan 
polis zabitlərinin anım mərasimi keçirilib. Qafqaz Müsəlmanları İdarəsinin (QMİ) təşkilatçılığı ilə 
keçirilən tədbirdə QMİ-nin sədri Allahşükür Paşazadə, Dini Qurumlarla İş üzrə Dövlət Komitəsinin 
(DQİDK) sədri Mübariz Qurbanlı, Gəncə Şəhər İcra Hakimiyyətinin əməkdaşları, QMİ-nin bölgələr 
üzrə səlahiyyətli nümayəndələri, din xadimləri, dini icmaların üzvləri və ictimaiyyət nümayəndələri 
iştirak ediblər.

AZƏRTAC-ın bölgə müxbiri xəbər verir ki, 
İmamzadə ziyarətgahında iyulun 10-da Gəncədə baş verən 
hadisələr zamanı şəhid olmuş polis zabitləri İlqar Balaki-
şiyevin və Səməd Abbasovun ruhuna ehsan verilib, namaz 
qılınıb, müqəddəs Qurani-Kərimdən ayələr oxunub.

Anım tədbirində 2016-cı ildə Gəncə “İmamzadə” dini 
kompleksinin yenidənqurmadan sonra Prezident İlham 
Əliyev ilə birgə açılışında iştirak etdiyini xatırladan Qaf-
qaz Müsəlmanları İdarəsinin sədri Allahşükür Paşazadə 
deyib ki, tədbirin keçirilməsində məqsəd iyulun 3-də 
Gəncə Şəhər İcra Hakimiyyətinin başçısı Elmar Vəliyevə 
və bir nəfər polis əməkdaşına qarşı törədilmiş sui-qəsd, 
bir həftə sonra isə iyulun 10-da şəhərin mərkəzində bir 
qrup dini radikal şəxsin təxribat törətməyə cəhd göstərdiyi 
zaman həmin iğtişaşların qarşısını alarkən iki nəfər yüksək 
rütbəli polis zabitinin faciəli şəkildə şəhid edilməsi ilə 
bağlıdır.

Şeyxülislam Allahşükür Paşazadə bildirib ki, baş 
vermiş hadisələr dövlət məmuruna və ictimai asayişi 
qoruyan əməkdaşlara qarşı düşünülmüş terror aktıdır. “Bu 
gün Azərbaycanın siyasi, iqtisadi nailiyyətlərini, eləcə də 
yürütdüyü daxili və xarici siyasəti qəbul etmək istəməyən 
qüvvələr mövcuddur. Xüsusən də Azərbaycanda düşmən 
qüvvələrə, ermənilərə, onların xüsusi xidmət orqanlarına 
işləyənlərin bu təxribatda rolu var”, – deyə Hacı Allahşü-
kür Paşazadə qeyd edib. 

Erməni katolikosu Qaraginlə görüşərkən aralarında 
getmiş dialoqu xatırladan Qafqazın şeyxi deyib: “Mən 
ondan soruşdum ki, nə üçün sizin qüvvələr Azərbaycana 
qarşı bu qədər təxribatlar törədirlər? Cavab verdi ki, siz 
çox inkişaf edirsiniz, varlı dövlətsiniz və mən də sizə qarşı 
təxribat aparıram. Beləliklə, Qaragin mənimlə olan qısa 
dialoqunda etiraf etdi ki, onlar Azərbaycana qarşı daim 
təxribat planları hazırlayırlar”. 

Allahşükür Paşazadə bildirib ki, iyulun 3-də Gəncə 
Şəhər İcra Hakimiyyətinin başçısına və onun mühafizəçisi, 
polis serjantına açılan atəş həm də Azərbaycan 
dövlətçiliyinə qarşı açılmış atəşdir. Ona görə də ölkənin 
bütün dindarları məlum hadisəni qətiyyətlə pislədilər. 
İyulun 10-da isə şəhərin mərkəzində baş vermiş təxribatda 
özlərinin xidməti vəzifəsini yerinə yetirərkən iki 
yüksəkrütbəli polis əməkdaşının şəhid olması onu göstərir 
ki, baş vermiş bütün hadisələr əvvəlcədən düşünülmüş, 
məqsədyönlü şəkildə aparılan siyasətdir və Azərbaycanda 

iğtişaşların yaradılması ölkəmizin rifahını istəməyən 
qüvvələr tərəfindən həyata keçirilib. 

Sovet hakimiyyəti dövründə respublikamızda cəmi 
17 məscidin olduğunu deyən QMİ-nin sədri qeyd edib ki, 
hazırda ölkəmizdə 2 minə yaxın məscid fəaliyyət göstərir. 
2017-ci ilin Prezident İlham Əliyev tərəfindən ölkəmizdə 
“İslam Həmrəyliyi İli” elan edilməsi, Bakıda İslam 
Həmrəyliyi Oyunlarının keçirilməsi, çoxsaylı beynəlxalq 
tədbirlərin təşkili, İlahiyyat İnstitutunun təsis edilməsi, 
bu ildən isə mədrəsələrin fəaliyyətə başlaması dövlət-din 
münasibətlərinin, dini, milli-mənəvi dəyərlərimizə verilən 
qiymətin yüksək səviyyədə olduğunu göstərir. 

Dini Qurumlarla İş üzrə Dövlət Komitəsinin sədri 
Mübariz Qurbanlı çıxışında bildirib ki, həm iyulun 
3-də, həm də iyulun 10-da Gəncədə baş vermiş cinayət 
hadisələri Prezident İlham Əliyev tərəfindən nəzarətə 
götürülüb və respublikanın hüquq-mühafizə orqanlarında 
terror hadisəsi ilə əlaqədar təxirəsalınmaz tədbirlər həyata 
keçirilib. Terror hadisəsini törədənlərin bir qrupunun 
həbs edildiyini, qanlı cinayəti törədənin məhv edildiyini 
və istintaq işinin davam etdiyini deyən Mübariz Qur-
banlı diqqətə çatdırıb ki, bu ssenarini hazırlayanların 
əsas məqsədi həmin cinayətlər vasitəsilə Azərbaycanda 
ictimai-siyasi sabitliyi pozmaq, Gəncəbasar bölgəsində öz 
cinayətlərini daha böyük əraziyə yaymağa cəhd göstərmək 
və ölkəmizin müstəqilliyinə zərbə vurmaq olub. Lakin 
həmin ssenarini həyata keçirmək istəyənlər, eyni zaman-
da, onun icraçıları tam iflasa uğradılar. Prezident İlham 
Əliyev baş vermiş hadisələrlə əlaqədar hüquq-mühafizə 
orqanlarının rəhbərləri ilə keçirdiyi müşavirədə baş vermiş 
hadisənin tam siyasi-hüquqi qiymətini verib. 

Azərbaycandakı dövlət-din modelindən danı-
şan DQİDK-nın sədri qeyd edib ki, bu modelin əsas 
müddəaları və prinsipləri ulu öndərin müəllifi olduğu və 
1995-ci ildə ümumxalq səsverməsi yolu ilə qəbul edilən 
Azərbaycan Respublikasının Konstitusiyasının müvafiq 
maddələrində öz əksini tapıb. Konstitusiyada əks olunub 
ki, Azərbaycan hüquqi, dünyəvi, demokratik ölkədir. 
Lakin bununla yanaşı, Azərbaycan dövləti islami dəyərlərə 
və İslam dininin inkişafına, bu sahədə dini kadrların hazır-
lanmasına çox böyük diqqət və qayğı göstərir.

“Azərbaycan xalqının 96 faizi İslam dininə etiqad edir 
Bununla yanaşı, ölkəmiz çoxkonfessiyalı və çoxmillətli 
ölkədir. Bizim ölkəmizdə bütün dinlərə və millətlərə 

eyni cür hörmət və ehtiramla yanaşılır. Buna görə də 
Azərbaycanın tolerant və multikultural dəyərləri həm 
İslam ölkələri, həm də bütün dünya tərəfindən nümunə 
olaraq öyrənilməkdədir. Bu gün Azərbaycanda bütün 
məzhəblər arasında münasibətlərin yüksək səviyyədə 
olması, vəhdət namazlarının qılınması, məscidlərdə 
möminlərin öz ibadətlərini sərbəst şəkildə yerinə yetirməsi 
üçün hərtərəfli şərait yaradılıb və bütün bu tədbirlər onu 
göstərir ki, ölkəmizdə dini sahədə böyük bir sabitlik var”, 
- deyə M.Qurbanlı qeyd edib.

DQİDK-nın sədri əlavə edib ki, tarixən Azərbaycanda 
dinlər, məzhəblər və təriqətlər arasında heç zaman qarşı-
durma olmayıb: “Ona görə də biz imkan verməməliyik ki, 
Azərbaycanda hər hansı qüvvə dini istiqamətdə təxribatlar 
törədərək dövlət müstəqilliyimizə, eyni zamanda, dini 
sahədəki inkişafımıza təhlükə yaratsınlar. Buna görə imam 
və axundların məscidlərdəki dini moizələri daha çox 
islami dəyərlərin qorunmasına, təbliğinə yönəlməli, dini 
mövzuda ədəbiyyatların, yeni-yeni əsərlərin yazılması, ya-
yılması, bu mövzuda media resurslarında kütləvi təbliğat 
və təşviqat işlərinin aparılmasına geniş yer verilməlidir”.

Sonra QMİ sədrinin birinci müavini, müfti Salman 
Musayev, QMİ sədrinin müavini, Bakı İslam Universi-
tetinin rektoru Sabir Həsənli, ilahiyyatçı – din xadimi 
Hacı Şahin, AMEA Gəncə Bölməsinin akademik-katibi 
Fuad Əliyev, ilahiyyatçı - din xadimi, İçərişəhər “Cümə” 
məscidinin axundu Hacı Surxay Məmmədli, şəhid polis 
zabitlərinin qohumları, eləcə də QMİ sədrinin Qərb 
bölgəsi üzrə səlahiyyətli nümayəndəsi Hacı Tahir Abbasov 
çıxış ediblər. Çıxışlarda bildirilib ki, son günlər Gəncədə 
baş verən hadisələr, törədilən cinayətkar əməllər İslam 
dinindən uzaqdır. Yalnız müəyyən qruplar var ki, din 
pərdəsi altında öz təxribatçı əməllərini həyata keçirməyə 
çalışırlar. Bu qanlı terror aktları cəmiyyətdə gərginlik ya-
ratmaq və cəmiyyətimizi qorxutmaq məqsədilə törədilib. 
Dini şüarlar altında törədilən bu terror aktları, özlüyündə, 
İslam dininə qarşı ən böyük cinayətdir. Çünki İslam sülh, 
mərhəmət dinidir.

Qeyd olunub ki, bu qruplar ölkəmizdə sabitliyi 
pozmağa, onun inkişafını əngəlləməyə yönəlmiş addım-
ları ilə Azərbaycan dövlətinə zərbə vurmaq niyyətində 
idilər. Lakin Azərbaycan polisi bu cinayətkar əməllərin 
qarşısını qətiyyətlə aldı, ölkədə sabitliyin pozulmasına 
imkan vermədi. Təəssüf ki, iğtişaşların qarşısının alınması 
zamanı iki polisimiz də şəhid oldu.

Diqqətə çatdırılıb ki, Azərbaycanın hər bir yerində 
olduğu kimi, Gəncə dindarları da daim dövlətimizdən 
qayğı görüb, şəhərdəki məscidlər, dini məbədlər yenidən 
qurularaq dindarların istifadəsinə verilib. Ümumiyyətlə, 
Azərbaycan dövləti və Azərbaycan xalqı öz mil-
li, dini dəyərlərini daim qoruyur. Azərbaycan İslam 
mədəniyyətini dünyada ən çox təbliğ edən ölkələrdən 
biridir. Azərbaycan dövlətinin xətti və dəstəyi ilə dövlət 
vəsaiti hesabına tarixi-dini abidələrimiz tam bərpa olunub, 
yenidən qurulub, yeni məscidlər tikilib. Bu cinayəti 
dinimizə bağlamaq istəyənlər dinimizə qarşı ən böyük 
cinayət törədiblər. Cinayətkarlar və onların arxasında da-
yananlar heç vaxt öz məkrli arzularına çata bilməyəcəklər.

Anım tədbirinin iştirakçılarına Qafqaz Müsəlmanları 
İdarəsinin Gəncə hadisələri ilə bağlı yaydığı bəyanat 
paylanılıb.

Xatırladaq ki, iyulun 3-də Gəncə Şəhər İcra 
Hakimiyyətinin başçısına qarşı terror aktı törədilib, 
bir həftə sonra, iyulun 10-da saat 20 radələrində 150-
200 nəfərdən ibarət bir qrup radikal ünsür şəhər icra 
hakimiyyətinin inzibati binasının önündəki meydana 
toplaşaraq asayişi kobud şəkildə pozmağa cəhd göstərib. 
Xidməti vəzifələrini yerinə yetirən polis əməkdaşlarının 
xəbərdarlığına məhəl qoymayan qanunazidd hərəkətlərin 
iştirakçıları özləri ilə gətirdikləri küt və kəsici-deşici 
alətlərlə asayiş keşikçilərinə müqavimət göstəriblər. Polis 
əməkdaşlarının həyata keçirdikləri qətiyyətli tədbirlərlə 
onların hüquqazidd əməllərinin qarşısı alınıb.

Qanunsuz hərəkətlərin qarşısı alınarkən xidməti 
vəzifələrini yerinə yetirən polis zabitləri İlqar Balakişi-
yev və Səməd Abbasov radikal ünsürlərin kəsici-deşici 
alətlərlə yetirdikləri zərbələr nəticəsində şəhid olublar.

Qeyd: Qərara edilmiş əlavələrin tam mətni ilə www.cabmin.gov.az və  
www.xalqqazeti.com  saytlarında tanış  ola bilərsiniz.

Qeyd: Qərara edilmiş əlavələrin tam mətni ilə www.cabmin.gov.az və  
www.xalqqazeti.com  saytlarında tanış  ola bilərsiniz.


